
ἀπηρτισμένος πούς

Schol. rec. in Pind. (p. 40. 7 sqq. Abel) παντὸς δὲ μέτρου πλὴν τοῦ δακτυ-
λικοῦ ἀποθέσεις ἤτοι καταλήξεις εἰσὶ τέσσαρες. βραχυκατάληκτον, καταληκτι-
κόν, ἀκατάληκτον καὶ ὑπερκατάληκτον … (41. 3 sqq.) ἀκατάληκτον δὲ ὅπερ 
ἀπηρτισμένους ἔχει τοὺς πόδας, οἷον τό. ‘ἰοὺ ἰού’, ἢ τὸ ‘ἰὼ ἰώ’, ἢ τὸ ‘φεῦ φεῦ 
ἰώ’. ταῦτα γὰρ μονόμετρά ἐστιν ἀκατάληκτα διὰ τὸ ἀπηρτισμένους ἔχειν τοὺς 
πόδας καὶ μὴ ἐλλιπεῖς ὡς τὰ εἰρημένα. ὑπερκατάληκτον δὲ τὸ ἔχον μὲν ἀπηρτι-
σμένους τοὺς πόδας, ἔχον δὲ καὶ συλλαβὴν μίαν πλείονα. εἴρηται δὲ πλὴν τοῦ 
δακτυλικοῦ, ὅτι τοῦτο μόνον κατὰ μονοποδίαν μετρεῖται διὰ τὸ εἶναι τοὺς πό-
δας τρισυλλάβους. ὅτε μὲν οὖν ἀπηρτισμένους ἔχει τοὺς πόδας, λέγεται ἀκα-
τάληκτον, ὅτε δὲ πλείονα συλλαβὴν ἔχει, λέγεται καταληκτικὸν εἰς συλλαβήν, 
ὅτε δὲ δύο, καταληκτικὸν εἰς δισύλλαβον. 

Schol. B in Hephaest. 282. 17 sqq. τὸ ἡρωικὸν μέτρον ἑξάμετρον ἐστιν. ἓξ 
γὰρ χώρας ἐπιδέχεται καὶ κατὰ μονοποδίαν μετρεῖται. κατὰ μὲν οὖν τὰς πέντε 
χώρας ἐπιδέχεται δάκτυλον καὶ σπονδεῖον ἀδιαφόρως, ἐνίοτε δὲ καὶ παλιμ-
βάκχειον καὶ ἀμφίμακρον, καθαροὺς μέντοι καὶ ἐν τάξει δακτύλου κειμένους 
(καθαροὶ δὲ εἰσιν ὅταν ἀπαρτίζωσιν εἰς μέρος λόγου καὶ τὴν ἐπιφερομένην λέ-
ξιν ἔχωσιν ἀπὸ φωνήεντος ἀρχομένην) ... 283. 2 sqq. ἀμφίμακρον δέ, ὡς ἐν τῷ. 
([Hom.] Il. III 164)

οὔ τί μοι αἰτίη ἐσσί, θεοί νύ μοι αἴτιοι εἰσιν.
καὶ εἰσὶν ἐν τούτῳ τρεῖς ἀμφίμακροι, ἔν τε τῇ ‘μοι’ συλλαβῇ δύο καὶ ἐν τῷ 
‘αἰτίη’. ἀπηρτισμένοι γάρ εἰσιν εἰς μέρος λόγου καὶ τὰς ἑξῆς ἔχουσιν ἀπὸ φωνή-
εντος ἀρχομένας.                                                                                                   [M.E.]


